				
		Diş və çənələrin inkişaf anomaliyaları.
Daimi dişlərin çox tez-tez rast gəlinən anomaliyalarına onların sayının, vəziyyətinin, ölçüsünün, formasının və quruluşunun dəyişməsi aiddir.
Sayca dişlərin azalması və ya artması müşahidə olunur. Bu halarda sü və daimi dişlərin mayasını aşkar etmək üçün rentgenoloji müayinələr birbaşa göstərişdir. Rentgenoqramlara əsasən həmçinin onların çıxmasının ləngimə səbəblərini çıxartmaq olar.
Adentiya ən çox əngin yan kəsici və ağıl dişlərində. Ikinci at və üst köpək dişlərində qeyd olunur.
Hissəvi və ya tam adentiya ektodermal displaziya xəstəliyi zamanı tez-tez inkişaf edir. Belə xəstələrdə dəri hamar atrofiyalaşmış olur, tər və piy vəziləri olmur, dırnaqlar inkişafdan qalır, alın önə qabarır, yəhərəbənzər burun və qalın dodaqlar nəzərə çarpır.
Dilərin ölçüsü kiçilə və ya böyüyə bilər. Bu əlamət bir və ya bir neçə dişə aiddir. Bütün dişlərin makrodentiyası hipofiz xəstəliklərinin əsas əlaməti hesab olunur.
Tez-tez rast gəlinən anomaliyalara daimi dişlərin köklərinin inkişaf anomaliyaları-uzanması və ya qısalması, sayının artması və ya azalması, divergensiyası, konvergensiyası, ikiləşməsi aiddir.
Ankiloz- diş kökü sementinin alveolun sümük toxuması ilə birləşməsidir. Periodontal yarığın sümük toxuması ilə tutulmasına görə ankilozlaşmıış dişin perkussiyasında küt səs eşidilir. Belə dişlərin xaric olunmaı olduqca çətindir.
Anomaliyaların bir növü də iki qonşu dişlərin bir-biri ilə birləşməsidir. Əksər hallarda mərkəzi kəsici dişin yan kəsici dilərə birləşməsinə rast gəlinir. Dişlərin kök nahiyəsində birləşməsini yalnız rentgenoloji metodla aşkar etmək olur. Diş tacları birləşdikdə iki diş kanalı və bir diş boşluğu müəyyən olunur. əgər dişlər yalnız kök nahiyəsində birləşmişsə, bu zaman iki diş boşluğu və iki diş kanalı aşkar olunur.
Diş tamamilə olmadıqda mütləq dişin mayasının varlığını təsdiq etmək üçün rentgenoqram çəkiməlidir. Rentgenoqrama əsasən dişin çıxmasının ləngiməsi (retensiya), qeyri-düzgün yerləşməsi (distopiya), patoloji prosesin olması (sınıq, osteomielit, sist və s.) təyin olunur. Retensiyanın əsas səbəbi diş sırasında yerin çatışmamazlığıdır. Ola bilər ki, diş mayası öz normal yerindən uzaqda yerləşsin və dişin çıxması qeyri-mümkün olsun.
Retension diş, qonşu dişlərin köklərinin yerdəyişməsinə və retensiyanın pozulmasına səbəb olur.
Çənənin inkişaf anomaliyaları anadangəlmə və qazanılmış ola bilər.
Alveolyar çıxıntıların və sərt damağın anadangəlmə yarığı ən çox rast gəlinən anomaliyalardandır. əksər hallarda bu prosesə digər anomaliyalarla birlikdə rast gəlinir. Sərt damağın yarığı 50% hallarda yumşaq damaq və üst dodağın yarıqları ilə birlikdə inkişaf edərək, tam, natamam, birtərəfli və ikitərəfli olmaqla əksər hallarda yan kəsici və köpək dişləri nahiyəsində bəzən mərkəzi kəsici dişlər, nadir hallarda isə çənənin otra xətti üzrə inkişaf edir. Adətən birtərəfli yarıqlar kolbaşəkilli formada, ikitərəfli yarıqlar isə dəqiq hamar konturlara malik yarığabənəzr şəffaflıqlar formasında görünür.
